
 

 
PRENTSA OHARRA 
 
Urrian Guggenheim Bilbao Museoak 18. urteurrena ospatuko du eta gazteentzako 
jarduera bereziak eskainiko ditu 
 
Urriaren 19an Guggenheim Bilbao Museoa adinez nagusi izango da eta ospatzeko, gazteentzako 
jarduera-egitarau erakargarria prestatu du; jardueren artean daude Bilboko street art artea ikusteko 
ibilbidea, street art tailer bat Museoan, lantaldean horma-irudi bat sortzea eta Jean-Michel Basquiat 
protagonista duen Downtown 81 filmaren emanaldia. 

18. urteurreneko jarduerak 

Art After Dark- Urriaren 16an, gauez, hasiko da gazteentzako bi asteko jardueren egitaraua. Italiako 
Mind Against-en musika elektronikoak, Cookin’ Soul & Mc Melodee-ren europar hip hopak eta DJ 
Mimoloco bilbotarraren doinuek girotuko dute gaueko bisitaldia.  
 
Basquiat Maratoia – Urriaren 17an, 18an, 24an eta 25ean, Jean-Michel Basquiat: Bada garaia erakusketa 
ixteko, 14 urtetik gorako gazteek kaleko artearekin, grafitiarekin eta horma-irudiekin lotutako lau 
jarduerez gozatu ahal izango dute. Ekimen hauek Basquiati eskainitako erakusketaren barruan egiten 
diren eta bisitarien partaidetza bultzatzen duten bi didaktika-jarduerekin osatzen dira: Grafitia eta 
Eskultura eta Polaroid argazkiak.  

 Urriaren 17an, Street Art bila Bilbon ibilbidean, partaideak hiritik ibiliko dira Erb Mon 
artistarekin eta horrelako artistak euren burua nola adierazten duten ikusiko dute Bilboko 
horma-irudi onenetan.  

 Egun horretan bertan, 17an, Zero Espazioan, Zuk zeuk egin! Zer da Street Art? tailerra egingo 
da. Mawa Tres artistak gune publikoetan egiten den arte horren jatorria eta berezkoak dituen 
formatuak, teknikak eta materialak azalduko ditu. 

 Urriaren 18an eta 25ean Egin mural bat Museoko kanpoaldean tailerra izango da. Partaideek 
lantaldean grafiti bat egingo dute DK Muralismoren laguntzarekin. 

 Urriaren 18an (igandea ) eta 24an (larunbata) Museoko Entzungelan Downtown 81 filma 
emango da, New Yorkeko downtownen Jean-Michel Basquiaten bizitzaren egun bat kontatzen 
duena. 

 
Making Africa grafitia egiten ikusi-Urriaren 13 eta 28 artean, senegaldar artista Doctak 12 metroko 
grafiti bat egingo du Museoko Atrioan, Making Africa erakusketa dela eta —gaur egungo diseinua 
izango du gai eta urriaren 30ean irekiko da—. 
Ateak zabalik jardunaldietan, hau da, urriaren 24an eta 25ean, Museora bertaratzen direnek dohainik 
ikusi ahalko dituzte erakusketak —Basquiaten atzera begirakoa eta ireki berri izango den Alex Katzen 
erakusketa—, Bilduma Iraunkorreko lanak eta grafiti baten sortze-prozesua. 

 

 



 

18. urteurreneko jardueren agenda 

- Art After Dark: urriak 16, ostirala. 22:00–01:00. Museoko Atrioa  
- Street Art bila Bilbon : urriak 17, larunbata. 11:30–13:30. Bilbotik ibilbidea. 
- Zuk zeuk egin! Zer da Street Art? tailerra: urriak 17, larunbata. 18:00–19:45. Zero Espazioa. 
- Egin mural bat Museoko kanpoaldean: urriak 18 eta 25, igandea. 11:00–14:00. Museoko zama 

kaia. 
- Downtown 81 emanaldia: urriaren 18an eta 24an, larunbata eta igandea. 18:30. Museoko 

Entzungela. 
- Making Africa grafitia egiten ikusi: urriak 13–28 (24an eta 25ean doan). Museoko Atrioa.  

